
Nal'amäng "Vanaesä vana’ kaadsa’"

Mängijä’ istva’ rian vai tsõõrin toole pääl. Üts mängijä om juht ja nakkas egäsugumädsi küsümüisi küsümä. Näütüses: "Mis sa täämbä seit? Midä sa täämbä sälgä panit? Kiä su kõgõ parõmb sõbõr om?" jne. Vastaja vastase egä küsümüse pääle: "Vanaesä vana’ kaadsa’." Naardma ei tohe naada, a ku jovva-õi naaru tagasi hoita, tulõ anda pant. Päält mängu om pantõ lunastaminõ. Egä pandi andja piät täütmä määnestki ülesannet. Panti hoitas üte mängjä kukla takan, kiä mõtlõs vällä, midä mändsegi pandi andja piät tegemä. Trehväs sis nigu trehväs.

